CONVENIO DE COLABORACION ENTRE O SERVIZO GALEGO DE SAUDE E O CONSELLO
OFICIAL DE COLEXIOS DE MEDICOS DE GALICIA, PARA O DESENVOLVEMENTO DO
PROGRAMA DE ATENCION INTEGRAL AO MEDICO ENFERMO “PAIME”.

Santiago de Compostela, 15 de abril de 2021
REUNIDOS:

DUNHA PARTE: Don Julio Garcia Comesanfia, conselleiro de Sanidade e presidente do Servizo
Galego de Saude, de acordo co establecido no artigo 34 da Lei 1/1983, do 22 de febreiro, de
normas reguladoras da Xunta e da sua Presidencia, de conformidade cos Decretos 136/2019 e
137/2019, do 10 de outubro, polos que se establecen as estruturas organicas da Conselleria de
Sanidade e do Servizo Galego de Saude, respectivamente; asi como co establecido na Lei 1/2016,
do 18 de xaneiro, de transparencia e bo goberno; na Lei 9/2007, do 13 de xufo, de subvenciéns de
Galicia e polo Decreto 11/2009, do 8 de xaneiro, polo que se aproba o seu Regulamento; Lei
40/2015, de 1 de outubro, de Réxime Xuridico do Sector Publico.

E DOUTRA: Don Isidro José Lago Barreiro, presidente do llustre Consello Galego de Colexios
Médicos de Galicia con NIF: 3525684 1A, que actia en nome e representacion do mesmo,

MANIFESTAN:

1. Que as institucions asinantes son cofiecedoras de que no colectivo médico existe un grupo de
profesionais con risco de padecer trastornos de conduta, e que este feito pode comportar un risco
para a saude da poboacion.

2. Que, segundo estudios epidemioldxicos internacionais, estimase que un certo numero de
médicos poden sufrir, ao longo da sua vida profesional, trastornos de conduta que os poden
incapacitar, como minimo temporalmente, para o correcto exercicio da sua practica profesional.

3. Que as partes consideran, atendendo as caracteristicas propias do exercicio da profesion
médica e as circunstancias manifestadas nos expofiendos primeiro e segundo, que estes médicos
enfermos requiren unha atencion médica especifica, especializada e baixo condiciéns de
confidencialidade, xa que iso permitira a deteccion precoz dos casos e a instauracion dos
tratamentos farmacoléxicos, psicoterapéuticos e rehabilitadores pertinentes, co fin de garantir o
axeitado exercicio profesional conforme aos criterios da lex artis.

4. Que as institucions asinantes deste convenio valoran moi positivamente o modelo seguido polo
Programa de Atencién Integral ao Médico Enfermo (en adiante, “PAIME”) iniciado polo Colexio
Oficial de Médicos de Barcelona e actualmente de aplicacion na Comunidade Auténoma de
Cataluha e noutros territorios de Espafa, tanto no referente aos procedementos colexiais
desenvolvidos como nos servizos clinicos de internamento que presta.

5. Que os Colexios Oficiais de Médicos son os entes corporativos de caracter publico indicados
para asumir a abordaxe desta cuestién, de acordo co disposto nos apartados 2 e 3 do artigo 19 do
Cédigo de Etica e Deontoloxia da OMC e con independencia das competencias e
responsabilidades que poidan corresponder a outras instituciéns.

6. Que o Consello Galego de Colexios de Médicos de Galicia cumpre os requisitos para obter a
condicion de beneficiario recollidos no artigo 10 da Lei 9/2007, do 13 de xufio, de subvenciéns de
Galicia.



Por todo iso, formalizan este convenio de acordo coas seguintes

CLAUSULAS:
Primeira. Obxecto

O obxecto deste convenio é o desenvolvemento do Programa de Atencion Integral ao Médico
Enfermo “PAIME” por parte do Consello Oficial de Colexios de Médicos de Galicia, coa
colaboracion do Servizo Galego de Saude.

Segunda. Subcontratacion

De conformidade coa clausula primeira, o Consello Oficial de Colexios de Médicos de Galicia
comprométese a impulsar e desenvolver o programa e a difundir a sua existencia entre os seus
colexiados a través de diferentes formulas de promocién, asi como a atender a racionalidade e
control dos gastos que se orixinen.

En atencién as especiais caracteristicas da poboacion a atender e das actividades a desenvolver
ao abeiro do devandito Programa de Atencion Integral ao Médico Enfermo “PAIME”, a entidade
beneficiaria podera subcontratar ata o maximo do 100% do importe da actividade subvencionada.

Seran de aplicacion o artigo 27 da Lei 9/2007, de 13 de xuio, de subvenciéns de Galicia, e o artigo
43 do Decreto 11/2009, de 8 de Xaneiro: enténdese que unha entidade subcontrata cando
concerta con terceiros a execuciéon total ou parcial da actividade que constitie o obxecto da
subvencion. Queda foéra deste concepto a contratacién daqueles gastos nos que teha que incorrer
a entidade para a realizacién por si mesma da actividade subvencionada. Asi mesmo, en ningun
caso concertara a execucion parcial ou total das actividades subvencionadas con persoas ou
entidades que recibiran outras subvencidons para a realizacion da actividade obxecto da
contratacion.

Terceira. Contido do programa

O contido do Programa consiste en ofrecer a tédolos médicos, sen excepcion, que exercen a sua
profesién no territorio da Comunidade Autdonoma de Galicia as prestaciéns necesarias que
permitan solucionar as problematicas derivadas das psicopatoloxias que distorsionan a realidade e
de adiccién ao alcohol e outras drogodependencias concretas, tal e como se exponen de seguido:

a) A asistencia sanitaria especializada e especifica coa forma e mediante as condiciéns
técnicas establecidas no programa.

b) A reincorporacion profesional dos médicos afectados por estas enfermidades.

c) O programa incidira tamén no ambito de formaciéon e asesoramento nas ditas materias, co
fin de fomentar accidons preventivas dende a éptica da saude publica que impidan ou limiten
as condutas de risco dos médicos afectados por estas enfermidades.

d) Dentro do campo da medicina de empresa, colaborarase coas institucions sanitarias
publicas e privadas coa finalidade, por unha parte, de impedir ou limitar os riscos
indesexables dunha mala practica da medicina por estas causas e, por outra, de rehabilitar
e reinsertar os médicos atendidos polo “PAIME” que foran dados de alta.

Cuarta. Coordinacion do programa
A fronte do programa “PAIME” estaran, como coordinador e como responsable técnico directo e

especifico, o presidente e o vicepresidente primeiro, respectivamente, do Consello de Colexios de
Médicos de Galicia.



Quinta. Remision Semestral de Indicadores

No desenvolvemento do programa remitiranse semestralmente os indicadores incluidos nos
puntos 2 e 4 do anexo 1.

Sexta. Orzamento

Para o cumprimento deste convenio, o Servizo Galego de Saude comprométese a achegar a
cantidade de corenta e catro mil sesenta e tres euros (44.063,00 €), con cargo a aplicacion
orzamentaria 5001.413A.481.19 e cddigo de proxecto 201400028, consignada nominativamente
nos orzamentos xerais da Comunidade Autbnoma de Galicia para o ano 2021.

Sétima. Compatibilidade con outras axudas

A subvencion obxecto deste convenio é compatible con outras subvenciéns, axudas, ingresos ou
recursos para a mesma finalidade, procedentes de calquera Administraciéon ou entes publicos ou
privados, nacionais, da Unién Europea ou de organismos internacionais, sen prexuizo do disposto
no artigo 17.3 da Lei 9/2007, de 13 de xufo, de subvencions de Galicia.

Oitava. Pagamentos anticipados e parciais

A contia indicada na clausula sexta farase efectiva do seguinte xeito:

Logo da sinatura do convenio, e sempre que a actividade comezase previamente, poderase
efectuar un pago anticipado, segundo o artigo 63 do Decreto 11/2009, do 8 de xaneiro, polo que se
aproba o Regulamento da Lei 92007, do 13 de xufio, de subvencidns de Galicia, presentando por
parte do consello:

= A solicitude do pago anticipado.

= Declaracion responsable segundo o modelo que se xunta como Anexo 3. O dito Anexo
presentarase ademais, debidamente actualizado, en cada unha das xustificacions parciais,
Nno seu caso.

Ademais, poderanse realizar pagamentos parciais, a conta da liquidacién definitiva e segundo se
desenvolvan as actividades do programa, achegando:

a) Orixinais dos xustificantes de gasto ocasionados e da documentacién acreditativa dos pagos
realizados no desenvolvemento das actividades obxecto do convenio, xunto cunha relacion
ordenada dos mesmos, que se documentara segundo o modelo do Anexo 2.

b) Certificacién do Consello onde se faga constar que os gastos que se xustifican se ocasionaron
no desenvolvemento das actividades obxecto do convenio, e que foron debidamente aboados.

A data limite para a presentacion da documentacién xustificativa dos pagamentos parciais
sera o 31 de Outubro de 2021.

O importe conxunto dos pagamentos a conta e dos pagamentos anticipados no seu caso
concedidos non podera ser superior ao 80% da porcentaxe subvencionada correspondente aos
pagamentos xustificados, nin excedera da anualidade prevista en cada exercicio.

A porcentaxe restante da subvencion non se fara efectiva até que estean integramente xustificados
a totalidade dos pagamentos parciais correspondentes as actividades subvencionadas engadindo,
no seu caso, o importe do anticipo a conta.

De acordo co artigo 65.4 do Decreto 11/2009, do 8 de xaneiro, polo que se aproba o Regulamento



da Lei de Subvenciéns de Galicia, os pagamentos anticipados e os pagamentos a conta quedan
exonerados da constitucion de garantia.

Novena. Xustificacion final

A xustificacion final realizarase logo do cumprimento da finalidade e demais condicions deste
convenio nos termos recollidos nos artigos 28, 29 e 30 da Lei 9/2007, do 13 de xufio, asi como no
artigos 41 e 42 do Decreto 11/2009, do 8 de xaneiro, achegando a seguinte documentacion:

a) Orixinais dos xustificantes de gastos ocasionados e da documentacién acreditativa
dos pagos realizados no desenvolvemento das actividades obxecto do programa, xunto
cunha relacion ordenada e detallada dos mesmos segundo o modelo do Anexo 2.

b) Declaracion dos programas realizados e financiados con este convenio, indicando o
custo total repercutido para a entidade.

c) Certificacion do Consello onde se faga constar que os gastos que se xustifican se
ocasionaron no desenvolvemento das actividades obxecto deste convenio, e que foron
debidamente aboados.

d) Declaracion complementaria do conxunto das axudas solicitadas, tanto as aprobadas
ou concedidas como as pendentes de resolucidn, para o mesmo proxecto ou programas,
das distintas administracions publicas competentes ou das suas entidades vinculadas ou
dependentes.

1. A documentacion da xustificacion final debera presentarse coa data limite e improrrogable
do 1 de decembro de 2021.

2. Cando o importe dalgun xustificante non se impute totalmente a finalidade deste convenio
indicarase a contia exacta daquel que resulte afectada polo mesmo.

3. As facturas deberan estar debidamente cubertas de acordo coa normativa vixente. Con caracter
excepcional e en supostos debidamente xustificados e motivados, poderan aceptarse a
xustificacion de pago mediante recibin do provedor para gastos de escasa contia inferiores a mil
euros (1.000,00 €).

4. A documentacion xustificativa dirixirase a Subdireccion Xeral de Atencion Primaria, que emitira
informe favorable de ser conforme. No caso de apreciarse defectos emendables na xustificaciéon
presentada, o 6rgano administrativo competente pofierao no seu cofiecemento e concederalle un
prazo de dez dias para a sua correccion.

5. Seran causas de reintegro do importe total ou parcial do convenio as previstas no artigo 33 da
Lei 9/2007, do 13 de xufo, asi como no artigo 74 e seguintes do Decreto 11/2009, do 8 de xaneiro.

Decima. Gastos subvencionables

Consideraranse gastos subvencionables os que cumpren os requisitos fixados polo artigo 29 da Lei
9/2007, do 13 de xufo, e realizados no desenvolvemento do obxecto do convenio. Para estes
efectos, seran os realizados entre o 1 de decembro de 2019 e o 30 de novembro de 2021, que
foran efectivamente pagados con anterioridade ou no mesmo dia da finalizacion do periodo de
xustificacion, salvo aqueles gastos realizados e que por imperativo legal non se puideran ter
pagado nese prazo, e que conten coas seguintes caracteristicas:

a) Que de xeito indubidable respondan & natureza da actividade subvencionada, ao abeiro
deste convenio, e resulten estritamente necesarios.

b) Que tefian a seguinte natureza:



b.1) Gastos do persoal da entidade: custe total, que abranguera as retribuciéns e os custos de
Seguridade Social. Unicamente sera considerado gasto de persoal subvencionable o de aquel
persoal que figure relacionado na Memoria Explicativa do programa, e na porcentaxe imputada
ao mesmo que se corresponda co numero de horas adicadas ao programa indicadas na
antedita memoria, excepto que por necesidades derivadas da realizacién do programa ou
actividade, debidamente xustificadas, sexa necesario modificar a mesma.

b.2) Axudas de custo e gastos de viaxe, en funcion das contias fixadas para o grupo 2 no
Decreto 144/2001, de 7 de xufo, de indemnizacions por razéns do servizo ao persoal con
destino na Comunidade Autdbnoma de Galicia, sempre que non superen no seu conxunto o 3%
do importe total subvencionable do convenio excepto que, en atencién a sua natureza, sexa
autorizada outra porcentaxe.

b.3) Outros gastos correntes directamente relacionados coa actividade desenvolvida ao abeiro
deste convenio. Tamén son subvencionables os gastos financeiros, de asesoria xuridica ou
financeira, notariais e rexistrais e o0s gastos periciais para a realizacion do proxecto
subvencionado e os de administracidon especificos directamente relacionados coa actividade
subvencionada, se son indispensables para a sua axeitada preparacion ou execucion, asi como
os gastos de garantia bancaria. Non obstante, en ningun caso seran subvencionables os xuros
debedores das contas bancarias.

Non seran subvencionables os gastos orixinados polas actividades realizadas na condicion de
membros das xuntas directivas ou consellos de direccion das entidades.

As dubidas ou controversias en relacion coa subvencionalidade dos gastos seran resoltas pola
Direccion Xeral de Asistencia Sanitaria do Servizo Galego de Saude, por propia iniciativa ou a
peticién de calquera das entidades solicitantes.

Décimo primeira. Memoria final

Con data limite do 15 de xaneiro de 2022, o Consello Oficial de Médicos de Galicia debera
achegar a Direccion Xeral de Asistencia Sanitaria unha memoria final das actividades realizadas
obxecto deste convenio, segundo o modelo que se xunta como Anexo 1 e empregando a sede
electronica, tal e como se indica na clausula décimo segunda.

Décimo segunda. Achega da documentacion

Para a remisidon da documentacion relativa a este convenio, asinada electronicamente,
empregarase a sede electronica da Xunta de Galicia, mediante a cumprimentacion do
procedemento electronico denominado “PRESENTACION ELECTRONICA DE SOLICITUDES,
ESCRITOS E COMUNICACIONS QUE NON CONTEN CUN SISTEMA ELECTRONICO
ESPECIFICO NIN CUN MODELO ELECTRONICO NORMALIZADO” (PRO04A)’, dirixindoas a
atencion da Direccion Xeral de Asistencia Sanitaria.

Décimo terceira. Comision mixta paritaria

Constituirase unha comisién mixta paritaria para o seguimento e control do convenio, co obxecto de
resolver as dubidas que se presenten na sua interpretacion e execucion. Esta comision estara
composta por:

— Dous representantes do Servizo Galego de Saude.

— Dous representantes do Consello Oficial de Colexios de Médicos de Galicia.

No suposto de desacordo entre as partes que compofien esta comision, o presidente do Servizo
Galego de Saude sera o competente para resolver as distintas cuestiéns que foran obxecto de



diverxencia. A devandita resolucion podera ser impugnada ante a xurisdicion contencioso-
administrativa.

Décimo cuarta. Natureza do convenio

Este convenio ten natureza administrativa e rexerase polo disposto nas suas clausulas e, no seu
defecto, pola Lei 9/2007, do 13 de xufo, de subvencions de Galicia e polo Decreto 11/2009, do 8 de
xaneiro, polo que se aproba o seu Regulamento, en todo o que non se opona a lei.

Décimo quinta. Inexistencia de relaciéon contractual

A subscricién deste convenio non comporta relacion contractual ningunha do Servizo Galego de
Saude cos profesionais dependentes do Consello Oficial de Colexios de Médicos de Galicia que
realicen as actividades que constitien o obxecto do mesmo, de tal xeito que por este concepto non
se lle poderan esixir responsabilidades, nin directas nin subsidiarias, polos actos acaecidos no seu
desenvolvemento.

Décimo sexta. Réxime de infraccions e sanciéns

Respecto do réxime de infracciéns e sancidéns habera que aterse ao disposto no Titulo IV da Lei
9/2007, do 13 de xufo, de subvencions de Galicia.

De conformidade co artigo 17 da Lei 1/2016, do 18 de xaneiro, de transparencia e bo goberno e co
previsto no Decreto 132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006, a Conselleria de Sanidade dara publicidade deste convenio
no Portal de Transparencia da Xunta de Galicia e no rexistro publico de axudas, subvencions e
convenios e incluird no rexistro publico de sanciéns aquelas que se puideran impofer como
consecuencia do seu desenvolvemento.

Décimo sétima.- Deber de colaboracion

O Consello Oficial de Colexios de Médicos de Galicia adherirase as politicas de austeridade,
eficiencia e mellora da xestion da Xunta de Galicia, prestaralle colaboracién e facilitaralle canta
documentacién sexa requirida, no exercicio das funcions de control, ao Servizo Galego de Saude, a
Intervencion Xeral da Comunidade Auténoma, Tribunal de Contas, Consello de Contas, asi como
aos 6rganos que, de acordo coa normativa comunitaria, tefian atribuidas funciéns de control
financeiro. Asi mesmo, debera cumprir o resto de obrigas que establece o artigo 11 da Lei 9/2007,
do 13 de xufio, de subvenciéns de Galicia.

Décimo oitava. Publicidade

O Consello Oficial de Colexios de Médicos de Galicia comprométese a facer constar en tédolos
documentos e accions de difusién e informacion do programa, asi como na paxina web, a
colaboracion da Conselleria de Sanidade e do Servizo Galego de Saude, incluindo os logotipos de
ambos, de conformidade co establecido no artigo 15.3 da Lei 9/2007, do 13 de xufo, de
subvenciéns de Galicia.

Décimo novena. Vixencia do convenio

O prazo de vixencia deste convenio serd dende o dia seguinte ao da sua sinatura ata o 31 de
decembro de 2021.

Vixésima. Resolucion do convenio
Seran causas de resolucidon deste convenio:
a) O incumprimento total ou parcial das suas clausulas.

b) O mutuo acordo entre as partes asinantes do mesmo.



Toda alteracién das condiciéns tidas en conta para este convenio e, en todo caso, a obtencion
concorrente de subvencions ou axudas outorgadas por outras administracions ou entes publicos ou
privados, nacionais ou internacionais no suposto que a contia supere o custo da actividade
subvencionada, podera dar lugar & modificacién do convenio.

E en proba de conformidade, asinase polas partes o presente convenio en duplicado exemplar, no
lugar e data indicados no encabezamento.

Polo Servizo Galego de Saude Polo Consello Galego de
Colexios de Médicos de Galicia

Julio Garcia Comesafa Isidro José Lago Barreiro



ANEXO 1: MEMORIA FINAL

1.- Caracteristicas basicas do programa: data de inicio, poboacion de referencia...
2.- Actividades :
- Numero de usuarios distintos atendidos no ano, distribuidos por sexo e provincia.
- Numero de intervencions realizadas, desglosadas por :
Primeiras consultas
Sucesivas ou revisiéns
Consultas especificas: Neurofeedback, Psicoterapia ou outras
- Numero de informes elaborados.
- Numero de pacientes dados de alta do programa..

- Relacion dos diagnésticos dos pacientes atendidos segun criterios DSM V ou CIE 10.

- Numero de persoas e de ingresos hospitalarios na Fundacion Galatea, distribuidos por
sexo, dias de estancia, e diagndstico que o motiva.

- Modo de promociéon do programa e alcance.
3.- Balance de ingresos e gastos do programa

4.- Reclamacioéns presentadas polos usuarios e as respostas as ditas reclamacions.



ANEXO 2: MODELO RELACION ORDENADA DE GASTOS

ANEXO 3 : DECLARACION RESPONSABLE

DATOS DA ENTIDADE
RAZON SOCIAL

NIF
TIPO NOME DA ViA NUMERO BLOQUE PISO PORTA
CODIGO POSTAL PROVINCIA MUNICIPIO LOCALIDADE
TELEFONO FAX CORREO ELECTRONICO PAXINA WEB DA ENTIDADE
DATOS DO REXISTRO ADMINISTRATIVO NO QUE ESTA INSCRITA (identificacion do Rexistro e nimero de inscricion).
E, NA SUA REPRESENTACION (debera acreditarse a representacion fidedigna por calqueira medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

EN CALIDADE DE

DATOS BANCARIOS
Declaro baixo a mifia responsabilidade que son certos os datos consignados relativos a conta bancaria indicada, onde se realizara o abono da subvencion.

TITULAR DA CONTA NUMERO DA CONTA BANCARIA (24 DIXITOS)
IBAN

A PERSOA REPRESENTANTE DECLARA BAIXO A SUA RESPONSABILIDADE:

1. Que a entidade beneficiaria, asi como, se é o caso, as entidades integrantes que se propofien como executantes:

a) Non estan incursas en ningun dos supostos incluidos no artigo 31.6 da Lei 9/2007, de 13 de xufio, de subvenciéns de Galicia, para ser perceptoras dos pagos
anticipados.

b) Estan ao dia no pagamento de obrigas por reintegro de subvencions, de acordo co previsto no artigo 10.2.g) da Lei 9/2007, do 13 de xufo, de
subvencions de Galicia e o artigo 9 do Decreto 11/2009, do 8 de xaneiro, polo que se aproba o seu regulamento.

c) Estan ao dia no pagamento das obrigas tributarias estatais e autonomicas e fronte & Seguridade Social e non tefien pendente de pagamento ningunha
outra débeda coa Administracion publica da Comunidade Auténoma.

2. Que de conformidade co establecido no artigo 69 da Lei 39/2015, do 1 de outubro, do Procedemento Administrativo Comun das Administracions
Publicas, declara que dispon da documentacién que asi o acredita, que a pora a disposicion da Administracion cando lle sexa requerida e que se
compromete a manter o cumprimento destes requisitos durante o tempo de vixencia do convenio.

3. Que en relacion con outras axudas obtidas ou solicitadas:
Non obtivo outras axudas ou subvencions para este mesmo programa para o que obtivo esta subvencion.
Si obtivo outras axudas ou subvencions para este mesmo programa para o que obtivo esta subvencion, que son as que se relacionan:

ORGANISMO IMPORTE (€) DATA DE CONCESION DISPOSICION REGULADORA

Non solicitou outras axudas ou subvencions para este mesmo programa para o que obtivo esta subvencion.
Si solicitou outras axudas ou subvencions para este mesmo programa para o que obtivo esta subvencion, que son as que se relacionan:

ORGANISMO IMPORTE (€) DATA DE SOLICITUDE DISPOSICION REGULADORA

Asi mesmo, e de conformidade co establecido no artigo 11, letra d), da Lei 9/2007, do 13 de xufo, de subvencions de Galicia, comprométese a comunicar
inmediatamente a obtencion doutras subvenciéns ou axudas que financien as actividades ou programas subvencionados a través deste convenio, a partir da
data desta declaracion.

SINATURA DA PERSOA REPRESENTANTE

Lugar e data

